
E diela e pestë e kreshmëve, 21 mars 2021 
 

Leximprej Librit të Jeremisë profet (31, 31-34) 
 

Ja, po vijnë ditët - është fjala e Zotit – kur do të lidh me shtëpinë e Izraelit 

e me shtëpinë e Judës një Besëlidhje të re. Jo si Besëlidhja që e pata bërë 

me etërit e tyre, atë ditë kur i mora për dore, për t’i nxjerrë nga toka e 

Egjiptit. Këtë Besëlidhje ata e thyen. Atëherë unë u dëftova se jam zotëria 

i tyre - është fjala e Zotit. Por ja Besëlidhja që unë do ta lidh pas këtyre 

ditëve me shtëpinë e Izraelit - është fjala e Zotit: Në shpirtin e tyre do ta 

fus Ligjin tim, do ta shkruaj në zemrën e tyre. Atëherë do të jem Hyji i 

tyre e ata do të jenë populli im. Dhe atëherë s’do të kenë nevojë ta mësojë 

njëri-tjetrin e vëllai vëllain: ‘Njihe Zotin!’, sepse të gjithë do të më njohin, 

prej më të voglit e deri në më të madhin – thotë Zoti – sepse do ta fal 

fajësinë e tyre e s’do ta kujtoj më mëkatin e tyre.” 

 
  Psalmi 32 

 
Krijoje në mua, o Hyj, një zemër të pastër 

 
Ki mëshirë për mua, o Hyj, sipas mëshirës sate, 

pashë mirësinë tënde shlyeje mëkatin tim! 

Më laj krejtësisht prej mëkatit tim 

e më pastro prej fajit tim. 

† 
Krijoje në mua, o Hyj, zemrën e pastër, 

përtërij në mua një shpirt të qëndrueshëm! 

Mos më flak larg fytyrës sate, 

mos e hiq prej meje shpirtin tënd të shenjtë. 

† 
Ma kthe gëzimin e shpëtimit tënd, 

dhe më forco me shpirt të gatshëm. 

 

 

Lexim prej Letrës drejtuar Hebrenjve (5, 7-9) 

 

Krishti, në ditët e jetës së vet këtu mbi tokë, i kushtoi urata dhe lutje me ofshame të mëdha dhe me lot Atij që mundte 

ta shpëtonte nga vdekja, dhe qe vështruar për shkak të nënshtrimit të vet. Ai, megjithëse ishte Bir, mësoi nga ato që 

pësoi të jetë i dëgjueshëm dhe, pasi e fitoi përsosmërinë, për të gjithë ata që e dëgjojnë, u bë shkaku i shëlbimit të 

amshuar.  
Fjala e Zotit e dielës së 5-të të Kreshmëve na fton të depërtojmë thellë në misterin e Jezusit, që dëftohet në mundimet, në vdekjen dhe ngjallen e 

Tij e, ta kuptojmë domethënien e veprës shpëtimprurëse, misterin e shëlbimit për jetën e njeriut.  Ungjilli i së dielës nga Gjoni (Gjn 12,20-33) na 

paraqet javën e mbrame të jetës së tokësore të Jezusit. Jemi në Jerusalem, Jezusi në mesin e njerëzve: Zoti ndër njerëz!  

Skena ungjillore, pёr tё cilёn na flet Gjoni, zhvillohet në Jeruzalem ku, me rastin e festës së Pashkëve hebraike, kishin ardhur edhe disa grekë, 

që i tërhiqte fort feja e popullit hebre. E, duke pasë dëgjuar të flitej për një profet të ri, iu afruan Filipit, njërit nga dymbëdhjetë apostujt, e i 

● Orari i zyrës: çdo të premte: 10.00am–

4.00pm.  

● Jashtë këtij orari mund të lini porosi ose  

të dërgoni një email. 

● Për pagëzime dhe kunorëzime 

kontaktojeni vetë meshtarin para se të 

vendosni datën. 

● Kungimi i parë dhe krezmimi – ju lutemi 

të lajmëroheni sa më parë te prifti. 

● Lëmosha dhe donacionet e ndryshme: 

Benjamin Hasko 120 

● Kanë pague hakun e Kishës:  

● Kanë dhurue për Fondin e ndërtimit dhe 

renovimit: Augustin Bakaj (2020|2021) 

● Sikurse është edhe vetë rekomandimi i 

Kardinalit Collins, ju ofrojmë mundesinë të 

kontriboni online nëpërmjet 'Donate Now". 

Kjo iniciative është e drejtuar pilërisht nga 

Arqipeshkvia e Torontos, dhe është një 

mënyrë e thjeshtë dhe e sigurt për të 

kontribuar direkt me llogarine e Kishës 

tone. Ju lutemi te klikoni ne linkun me 

poshte: https://community.archtoronto.org/s

slpage.aspx?pid=416 

Nëpermjet faqes se mësiperme, ju mund të 

dhuroni lëmoshen e javës, hakun e Kishës, 

apo edhe te kontriboni për building fund.  

Përvec shumës, ju lutemi të perzgjedhni St. 

Mother Teresa Mission Toronto, si dhe 

tipin (emrin) e donacionit. 
 

mailto:albmission@live.ca
mailto:donprenkola@hotmail.com
https://community.archtoronto.org/sslpage.aspx?pid=416
https://community.archtoronto.org/sslpage.aspx?pid=416


thanë: “Duam të shikojmë Jezusin”.  Jezusi nuk u përgjigjet me një “po” a me 

një “jo”, por thotë: “Erdhi ora që biri i njeriut të lumnohet”. Prandaj, kush 

dëshiron ta njohë Jezusin duhet të shikojë kryqin, ku zbulohet gjithë lumnia e 

Tij. 
 

† Lexim i Ungjillit të shenjtë sipas Gjoni (12, 20-33) 

Në atë kohë, ndër ata që kishin ardhur në festë për të 

adhuruar, ishin edhe disa grekë. Ata iu afruan Filipit, që ishte 

prej Betsaidës së Galilesë, dhe iu lutën: “Zotëri, dëshirojmë ta 

shohim Jezusin.” Filipi shkoi dhe i tha Andreut; Andreu e 

Filipi shkuan e i treguan Jezusit.  

Jezusi u përgjigji: “Arriti ora të lavdërohet Biri i njeriut. 

Përnjëmend, përnjëmend po ju them: nëse kokrra e grurit e 

mbjellë në dhe nuk vdes, jet e vetme; po nëse vdes, jep shumë 

fryt! Kush e do jetën e vet, do ta humbë. Ai që e urren jetën e 

vet në këtë botë, ai do ta ruajë për jetën e pasosur. Kush do të 

më shërbejë, le të vijë mbas meje. Ku jam unë, atje do të jetë 

edhe shërbëtori im. Atë që do të më shërbejë, do ta nderojë Ati 

im. Tani shpirtin e kam të tronditur, e ç’të them? O Atë, më 

shpëto nga kjo orë? Porse, fill për këtë erdha në këtë orë! O 

Atë, jepi lavdi Emrit tënd!” 

Ndërkaq jehoi një zë prej qiellit: “E lavdërova dhe prapë do ta 

lavdëroj!” Tashti, populli që ishte pranë dhe po dëgjonte, 

thoshte: “Bubulloi!” Tjerë thoshin: “Engjëlli foli me të!” Jezusi 

u përgjigji: “Ky zë nuk jehoi për mua, por për ju! Tani erdhi 

dita të gjykohet kjo botë, tani princi i kësaj bote do të hidhet 

jashtë! E unë, kur të jem lartësuar nga toka, do t’i tërheq tek 

unë të gjithë njerëzit.” Foli kështu për të shënuar se me 

ç’vdekje do të vdiste.  

 

E diela e pestë e Kreshmëve. E diela e Mundimeve (Dominica 

de passione), e emëruar kështu sipas ritit të jashtëzakonshëm 

të Mesharit Romak, të miratuar me Letrën apostolike 

Summorum Pontificum në formën e Motu Proprio (më 7 korrik 

2007) nga Papa Benedikti XVI; e diel që sipas ritit të 

jashtëzakonshëm të Mesharit Romak të vitit 1570 i paraprin të 

Dilës së Luleve dhe, sipas këngës hyrëse të pslamit 43,1 në 

gjuhën latine, quhet dhe Judica (Judica me, Deus, “Më përligj, 

o Hyj”), dhe që nga kjo e diel, sipas vendimit të Konferencës së 

Ipeshkvijve, mund të ruhet dokja e mbulimit të kryqit deri në të 

Premten e Shenjtë, ndërsa e figurave deri në fillim të Vigjiljes 

së Pashkëve; e diel që, sipas Mesharit Romak të vitit 1962, 

quhet “E Diela e parë e Mundimeve (Dominica I. Passionis), 

ndërsa e diela që vjen prapa saj “E Diela e dytë e Mundimeve 

ose e Diela e Luleve (Dominica II. Passionis seu in palmis); e 

diela e pestë e Kreshmëve sipas Mesharit Romak të botimit 

tipik të vitit 2002, që i paraprin të dielës ndjekëse, e quajtur: “E 

Diela e Luleve dhe e Diela e Mundimeve” (Dominica in palmis 

de Passione Domini); e diela e hetimit të tretë të besimit të 

kandidatit që do të pranohet për sakramentet e fillimit të jetës 

së krishterë në Vigjiljen e Pashkëve, për të vërtetuar kthimin e 

tij të plotë, shkallën e përgatitjes dhe gatishmërinë, duke 

përdorur lutje rituale dhe ndërmjetësuese të veçanta, që 

katekumenët, tashmë të njoftuar me misteret e shenjta, të 

përtrihen nga burimi i pagëzimit e të bëhen pjesëtarë të Kishës, 

që me ndihmën e flisë së Meshës të pastrohen, pasi janë 

shndritur me hiret e fesë (khs. Meshat rituale, në MeR, f. 817). 

 
Informime dhe falënderim: Të dashtun vëllazën dhe motra, objekti që 

morëm për ta renovue dhe për ta përdorë për 10 vjet falas, pothuaj se ka 

përfundue në tanësi. Tashma dhe kemi fillue ta përdorim nënkulmin e objektit 

për banim. Kanë mbetun teksa disa gjanë të imta deri në kryerjen e plotë. 

Falënderoj të gjitha ata që ndihmuam me punë fizike dhe donacione, përkrahje 

dhe nxitje. Zoti Ju shpërbleftë me të mira dhe hiri!         Me respkt: Don Prendi  

† 21 mars 2021 – Mesha me popull në 

kishë dhe në mënyrë virtuale në orën 

11.15am. Pas Meshës mundësia për rrëfim. 

 
 

Kalendari javor 

i shenjtërve dhe festave 
 

† 

 
H  Shën Zakaria 
M Shën  Marubi 
Mr Shën Katarina e Suedisë 

E Zoja Nunciatë 
P Shën Marciani 
Sh Shën Ruperti 

 

Meditim 
Kreshmët – dorëzimi ynë Zotit 

 
Dorëzimi ynë i plotë do të vijë sot duke ia 
dorëzuar edhe mëkatet tona me qëllim që të 
jemi të varfër. “Po të mos bëheni fëmijë, 
s’mund të vini tek unë”. Jeni tepër të mëdhenj, 
tepër të rëndë; nuk mund të ngriheni lart. Na 
duhet përulësia ta pranojmë mëkatin tonë. 
Dijenia e mëkatit tonë na ndihmon të çohemi. 
“Do të çohem e të shkoj tek Ati im”. 
Duhej të kishte qenë tepër e vështirë të 
fshikullohej, të pështyhej. “Largoje,” lutej 
Jezusi gjatë hekës së tij. Ati i tij nuk i erdhi 
drejtpërsëdrejti dhe nuk tha: “Ky është biri im 
i dashur”, por e ngushëlloi nëpërmjet një 
engjëlli. Le të lutemi se do ta mbushim 
zemrën tonë me dorëzimin e Jezusit, se do ta 
kuptojmë dorëzimin e plotë. 
 

  
 

(Nga thesari shpirtëror i Nënë Terezës) 
 

 

Kremtimet liturgjike dhe kalendari 


